
MËSIMI 36 

 

1. -Ndërsa Moisiu ishte lart në Malin Sinai duke biseduar 

me Perëndinë, çfarë ishin duke bërë izraelitët në fund të 

malit? 

-Izraelitët kishin bërë një viç të artë dhe po e adhuronin 

atë. 

 

2. A e dinte Perëndia që izraelitët po adhuronin një viç të 

artë? 

-Po. 

 

3. A ishte i zemëruar Perëndia me izraelitët? 

-Po. 

-Perëndia ishte kaq i zemëruar me izraelitët saqë ishte gati 

t'i shkatërronte ata. 

 

4. Pse nuk i shkatërroi Perëndia të gjithë izraelitët? 

-Sepse Moisiu iu lut Perëndisë që të mos i shkatërronte 

ata. 

 

5. Çfarë bëri Moisiu kur zbriti nga Mali Sinai? 

-Moisiu ishte kaq i zemëruar me izraelitët saqë i hodhi dy 

pllakat prej guri të urdhërimeve të Perëndisë dhe i theu. 

 

6. Për shkak se Moisiu i theu dy pllakat prej guri në të 

cilat Perëndia kishte shkruar dhjetë urdhërimet, çfarë i tha 

Perëndia Moisiut të bënte? 

-Perëndia i tha Moisiut të priste dy pllaka të reja dhe të  

ngjitej bashkë me to në mal dhe Perëndia i shkroi edhe një 

herë dhjetë urdhërimet e Tij. 

 

7. Nëse izraelitët nuk do e kishin ndërtuar tendën 

saktësisht ashtu si u kishte thënë Perëndia, a do të hynte 

lavdia e Perëndisë në tendë? 

-Jo. 

 

8. A mundeshin izraelitët t'i afroheshin Perëndisë sipas 

rrugës së tyre? 

-Jo. 

 

9. Cila ishte rruga e vetme përmes së cilës izraelitët mund 

t'i afroheshin Perëndisë? 

-Rruga e Perëndisë. 

 

10. Si mund ta njohim ne rrugën e Perëndisë? 

-Me anë të Librit të Perëndisë, Biblës. 

 

-Perëndia zgjodhi Moisiun për ta udhëhequr Izraelin jashtë 

Egjiptit dhe jashtë robërisë. 

 

-Moisiu ishte lajmëtari i Perëndisë, gjithashtu. 

-Kur Perëndia donte t'u fliste izraelitëve, Ai do i fliste 

Moisiut dhe ai do t'u fliste izraelitëve. 

 

-Perëndia e udhëzonte Moisiun që t'u thoshte izraelitëve 

atë që Perëndia donte që ai t'u thoshte . 

 

-Perëndia e udhëzoi Moisiun, gjithashtu, që të shkruante  

atë që Perëndia donte që ai të shkruante. 

 

-Ishte Moisiu, ai që shkroi pesë librat e parë në Librin e 

Perëndisë, Biblën. 

 

-Izraelitët e kishin lënë Egjiptin dhe po udhëtonin nëpër 

shkretëtirë. 

 

-Në shkretëtirë, nuk ka rrugë. 

-Ka vetëm rërë. 

 

-Nga e dinin izraelitët rrugën? 

 

Le të lexojmë Eksodi 40:36-38 

 

36-Në të tëra zhvendosjet e tyre, kur reja ngrihej mbi 

tabernakullin, bijtë e Izraelit niseshin; 

37-por në rast se reja nuk ngrihej, nuk niseshin deri 

ditën që ajo të ngrihej. 

38-Sepse reja e Zotit qëndronte mbi tabernakullin gjatë 

ditës, dhe natën mbi të qëndronte një zjarr, para syve të të 

gjithë shtëpisë së Izraelit, gjatë gjithë zhvendosjeve së 

tyre? 

 

-Perëndia i drejtoi izraelitët me një re gjatë ditës. 

-Perëndia i drejtoi izraelitët me një kolonë zjarri gjatë natës. 

 

-Kur Perëndia donte që izraelitët të ndalonin, Perëndia do 

të ndalonte renë. 

-Kur Perëndia donte që izraelitët të ecnin, Perëndia do të  

lëvizte renë. 
 

-Megjithëse izraelitët nuk besonin në Perëndinë, Ai 

vazhdoi t'i udhëhiqte ata. 
 

-Pasi Perëndia u kishte dhënë izraelitëve dhjetë urdhërimet 

e Tij dhe pasi izraelitët e kishin bërë tendën për Perëndinë, 

Ai e ngriti renë lart. 
 

-Për ku po i drejtonte Perëndia izraelitët? 

-Perëndia po i drejtonte izraelitët për në Kanan, toka që Ai 

i kishte premtuar stërgjyshit të tyre, Abrahamit. 
 

-Izraelitët ndiqnin renë dhe Perëndia i udhëhoqi ata për te 

kufiri i Kananit. 
 

-Kur izraelitët arritën te kufiri i Kananit, Perëndia i tha 

Moisiut të zgjidhte një burrë nga secili prej dymbëdhjetë 

fiseve. 
 

-Përpara se izraelitët të hynin në tokën e Kananit, Perëndia 

donte që këta dymbëdhjetë burra të shkonin dhe të 

vëzhgonin vendin. 
 

Le të lexojmë Numrat 13:1-2 
 

1-Zoti i foli Moisiut, duke i thënë: 

2-"Dërgo njerëz të kqyrin vendin e Kanaanit që unë po 

u jap bijve të Izraelit. Do të dërgoni një nga çdo fis i 

etërve të tyre; të gjithë të jenë nga princat e tyre". 
 

-Moisiu iu bind Perëndisë dhe dërgoi dymbëdhjetë burrat  

për të vëzhguar tokën e Kananit. 

      

Le të lexojmë Numrat 13:3 

 

3-Kështu Moisiu i nisi nga shkretëtira e Paranit, simbas 

urdhrit të ZOTIT; të gjithë këta ishin krerë të bijve të 

Izraelit. 

 

-Përpara se Moisiu të dërgonte dymbëdhjetë burrat për të 

vëzhguar tokën e Kananit, çfarë u tha ai atyre? 

 

Le të lexojmë Numrat 13:17-21 

 

17-Moisiu, pra, i dërgoi për të vëzhguar vendin e 

Kanaanit dhe u tha atyre: "Ngjituni që këtej në Negev dhe 

pastaj në krahinën malore, 

18-për të parë si është vendi, në qoftë se populli që 

banon aty është i fortë apo i dobët, i pakët në numër apo i 

shumtë; 

19-si është vendi ku banon, i mirë apo i keq, si janë 

qytetet në të cilat jeton, a ka kampe ose vende të 

fortifikuara; 

20-dhe si është toka, pjellore apo e varfër, në rast se ka 

pemë ose jo. Bëhuni trima dhe sillni frytet nga ky vend". 

Ishte koha kur kishte filluar të piqej rrushi. 

21-Ata u ngjitën, pra, dhe vëzhguan vendin e Tsinit 

deri në Rehob, duke hyrë në të nga ana e Hamathit. 

 

-Në fund të dyzet ditëve, dymbëdhjetë burrat u kthyen nga 

vëzhgimi i tokës së Kananit. 

-Ja se çfarë u thanë dymbëdhjetë burrat Moisiut dhe 

izraelitëve për tokën e Kananit. 
 

Le të lexojmë Numrat 13:27-29 
 

27-Kështu para tij raportuan duke thënë: "Ne arritëm 

në vendin ku na dërgove; aty rrjedh me të vërtetë qumësht 

dhe mjaltë, dhe këto janë pemët e tij. 

28-Por populli që banon në këtë vend është i fortë, 

qytetet janë të fortifikuara dhe shumë të mëdha; dhe aty 

pamë edhe pasardhësit e Anakut. 

29-Amalekitët banojnë në krahinën e Negevit; Hitejtë, 

Gebusejtë dhe Amorejtë banojnë përkundrazi në krahinën 

malore, ndërsa Kananejtë banojnë pranë detit dhe gjatë 

Jordanit". 
 

-Toka e Kananit ishte një vend ku rridhte qumësht e mjaltë. 

-Ishte gjithashtu një vend i mbushur me njerëz të mëdhenj 

dhe të fuqishëm. 

-Qytetet e Kananit ishin gjithashtu të forta me mure të 

larta që i rrethonin qytetet. 
 

-Nga dymbëdhjetë burrat që shkuan për të vëzhguar tokën 

e Kananit, dhjetë burra nuk besonin në Perëndinë. 
 

-Ja se çfarë u thanë izraelitëve dhjetë burrat që nuk 

besonin në Perëndinë: 
 

Le të lexojmë Numrat 13:31-33 
 

31-Por njerëzit që kishin shkuar me të thanë: "Nuk 

mund të sulemi kundër këtij populli, sepse është më i fortë  

se ne". 

32-Kështu i paraqitën një informacion të keq për 

vendin që kishin vëzhguar duke thënë: "Vendi që kemi 

përshkuar për ta vëzhguar është një vend që i ha banorët e 

tij; dhe të gjithë njerëzit që kemi parë në të janë njerëz me 

shtat të lartë. 

33-Përveç kësaj aty pamë gjigantë (pasardhësit e 

Anakut rrjedhin nga gjigantët), përballë të cilëve na dukej 

se ishim karkaleca, dhe kështu duhet t'u dukeshim atyre". 
 

- Dhjetë burrat që nuk besonin në Perëndinë ishin të 

frikësuar nga njerëzit e mëdhenj dhe të fuqishëm që 

jetonin në tokën e Kananit. 
 

- Dhjetë burrat që nuk besonin në Perëndinë nuk besonin 

që Perëndia kishte premtuar t'u jepte izraelitëve tokën e 

Kananit. 
 

- Dhjetë burrat që nuk besonin në Perëndinë nuk besonin 

që Perëndia ishte aq i fuqishëm sa t'i mundte njerëzit e 

Kananit. 
 

- Dhjetë burrat që nuk besonin në Perëndinë u thanë 

izraelitëve që ata nuk duhet të hynin në tokën e Kananit. 
 

-Nga dymbëdhjetë burrat, ishin vetëm dy burra që besuan 

në Perëndinë. 

-Ata quheshin Kaleb dhe Jozue. 
 

-Çfarë u thanë izraelitëve Kalebi dhe Jozueu? 
 

Le të lexojmë Numrat 13:30 

30-Atëherë Kalebi e qetësoi popullin që murmuriste 

kundër Moisiut dhe tha: "Le të ngjitemi menjëherë dhe ta 

pushtojmë vendin, sepse këtë mund ta bëjmë me siguri". 

 

-Kalebi dhe Jozueu nuk i kishin frikë njerëzit e mëdhenj 

dhe të fuqishëm që jetonin në tokën e Kananit. 

 

-Kalebi dhe Jozueu besonin që Perëndia do ta mbante 

premtimin e Tij dhe do t'u jepte izraelitëve tokën e 

Kananit. 

 

-Kalebi dhe Jozueu besonin që Perëndia ishte aq i fortë sa 

t'i mundte njerëzit e Kananit. 

 

-Kalebi dhe Jozueu u thanë izraelitëve që ata duhet t'i 

bindeshin Perëndisë dhe të hynin në Kanan. 

 

-A i dëgjuan izraelitët dhjetë burrat që nuk besonin në 

Perëndinë, apo dëgjuan Kalebin dhe Jozueun që besonin 

në Perëndinë? 

 

Le të lexojmë Numrat 14:1-4 

 

1-Atëherë tërë asambleja ngriti zërin dhe filloi të 

bërtasë; dhe atë natë populli qau. 

2-Dhe të gjithë bijtë e Izraelit murmurisnin kundër 

Moisiut dhe kundër Aaronit dhe tërë asambleja u tha atyre: 

"Sikur të kishim vdekur në vendin e Egjiptit ose të kishim 

vdekur në këtë shkretëtirë! 

3-Pse Zoti na çon në këtë vend që të biem nga goditja e 

shpatave? Gratë dhe fëmijët tanë do të bëhen pre e 

armikut. A nuk do të ishte më mirë për ne të kthehemi në 

Egjipt?". 

4-Dhe i thanë njëri tjetrit: "Të zgjedhim një kryetar dhe 

të kthehemi në Egjipt!"  

 

-Izraelitët dëgjuan dhjetë burrat që nuk besonin në 

Perëndinë dhe nuk donin të hynin në tokën e Kananit. 

 

-Kalebi dhe Jozueu u folën përsëri izraelitëve. 

 

Le të lexojmë Numrat 14:6-9 

 

6-Jozueu, bir i Nunit, dhe Kalebi, bir i Jenufehut, që 

ishin ndër ata që kishin vëzhguar vendin, grisën rrobat e 

tyre, 

7-dhe i folën kështu asamblesë së bijve të Izraelit: 

"Vendi që kemi përshkuar për ta vëzhguar është një vend i 

mirë, shumë i mirë. 

8-Në rast se ZOTI kënaqet me ne, do të na çojë në këtë 

vend dhe do të na japë neve, "një vend ku rrjedh qumësht 

dhe mjaltë". 

9-Vetëm mos ngrini krye kundër ZOTIT dhe mos kini 

frikë nga populli i vendit, sepse ai do të jetë ushqimi ynë; 

mbrojtja e tyre është larguar nga ata dhe ZOTI është me 

ne; mos kini frikë nga ata". 

 

-Kalebi dhe Jozueu iu lutën izraelitëve që t'i bindeshin 

Perëndisë. 

 -Kalebi dhe Jozueu iu thanë izraelitëve që Perëndia ishte 

aq i fortë sa t'i mundte njerëzit e Kananit. 

 

-A ranë dakort izraelitët për të hyrë në tokën e Kananit? 

 

Le të lexojmë Numrat 14:10a 

 

10a-Atëherë tërë asambleja foli për t'i vrarë me gurë. 

 

-Izraelitët akoma nuk donin të hynin në Kanan. 

-Izraelitët akoma nuk donin t'i bindeshin Perëndisë. 

-Izraelitët donin t'u gjuanin me gurë Kalebit, Jozueut dhe 

Moisiut. 

 

-A e dëgjoi Perëndia se çfarë po thoshin izraelitët? 

-Po. 

 

-A e dinte Perëndia që izraelitët nuk donin të hynin në 

Kanan? 

-Po. 

 

-A e dinte Perëndia që izraelitët nuk besonin që Ai ishte aq 

i fortë sa t'i mundte njerëzit e Kananit? 

-Po. 

 

-A e dinte Perëndia që izraelitët nuk besonin që Perëndia 

do ta mbante premtimin e Tij për t'u dhënë Kananin atyre? 

-Po. 

-Izraelitët nuk besonin që Perëndia do ta mbante 

premtimin e Tij për t'u dhënë Kananin atyre. 

 

-Nëse ne nuk e besojmë mesazhin e Perëndisë, si po e 

quajmë ne Atë? 

-Gënjeshtar. 

 

-Izraelitët nuk po e besonin mesazhin e Perëndisë. 

-Iaraelitët po e quanin Perëndinë gënjeshtar. 

 

-Ja se çfarë tha Perëndia: 

 

Le të lexojmë Numrat 14:26-32 

 

26-Zoti u foli akoma Moisiut dhe Aaronit, duke u thënë: 

27-“Deri kur do të duroj këtë asamble të keqe që 

murmurit kundër meje? Unë dëgjova murmuritjet që bëjnë 

bijtë e Izraelit kundër meje. 

28-U thuaj atyre: Ashtu siç është e vërtetë që unë jetoj, 

thotë Zoti, unë do t'ju bëj atë që kam dëgjuar prej jush. 

29-Kufomat tuaja do të bien në këtë shkretëtirë; ju të 

gjithë që jeni regjistruar, nga mosha njëzet vjeç e lart, dhe 

që keni murmuritur kundër meje, 

30-nuk do të hyni me siguri në vendin ku u betova se 

do të banoni, me përjashtim të Kalebit, birit të Jefunehut, 

dhe të Jozueut, birit të Nunit. 

31-Të vegjlit tuaj përkundrazi, që ju thatë se do të ishin 

viktima të armiqve, do t'i fus; dhe ata do të njohin vendin 

që ju keni përçmuar. 

32-Por sa për ju, kufomat tuaja do të bien në këtë 

shkretëtirë”. 

-Për shkak se izraelitët nuk besonin në Perëndinë, vetëm 

fëmijët e tyre dhe Kalebi me Jozueun do të hynin në 

Kanan. 

 

-Për shkak se izraelitët nuk besonin në Perëndinë, ata nuk 

do të hynin në Kanan. 

 

-Për shkak se izraelitët nuk besonin në Perëndinë, do të 

vdisnin të gjithë në shkretëtirë. 

 

-Perëndia, gjithmonë do t'i dënojë me vdekje ata që 

refuzojnë të besojnë në Të. 

 

-Është gjë shumë e keqe të mos besosh në Perëndinë. 

 

-Njerëzit në ditët e Noeut refuzuan që të besonin në 

Perëndinë dhe Ai i dënoi ata me vdekje. 

 

-Njerëzit e Sodomës dhe Gomorës refuzuan që të besonin 

në Perëndinë dhe Ai i dënoi ata me vdekje. 

 

-Faraoni dhe Egjiptianët refuzuan që të besonin në 

Perëndinë dhe Ai i dënoi ata me vdekje. 

 

-Perëndia gjithmonë do t'i dënojë me vdekje ata që 

refuzojnë të besojnë në Të. 

 

-Perëndia do t'i dënojë me vdekje në Liqenin e Zjarrit të 

Përjetshëm ata që refuzojnë të besojnë në Të. 

 


